JU OŠ „SOKOLJE“

Radionica : LJUDSKA PRAVA OČIMA DJETETA
Grupa I : 20 učenika – razred III

Grupa II: 20 učenika- razred IV

Vrijeme realizacije: 7. i 8. 12. 2015. ( dvije radionice u trajanju od 45 minuta)

Ralizatori: Arijana Alispahić , Ferizata Hadžović i Ajsela Bibuljica
Ciljevi:

· Informirati djecu o osnovnim pravima

· Usvajanje pojmova stereotip, predrasuda i diskriminacija

· Približiti prava kroz primjere iz svakodnevnog života

Tok realizacije:

Razred je podijeljen na pet grupa. Prva grupa: Prava koja imam, druga grupa: Prava koja nemam,

Treća grupa: Kad budem roditelj, djeci ću dati prava..., četvrta grupa: Moje su obaveze i dužnosti, i peta grupa: Kad bi moja prava bila ugrožena ja bih...

Svaka grupa likovno ilustrira ili piše na zadatu temu. Grupe predstavljaju svoje radove. Nakon toga razgovaramo o odgovornostima, pravima, i obavezama, te situacijama u kojima učenici misle da su nekome prava bila ugrožena.

Zaključno: 

Učenici šalju svoju poruku o sigurnosti djece i pravu na obrazovanje.

VOZ BUDUĆNOSTI

Učenica ( lokomotiva) kreće iz svog razreda, ona predstavlja pravo na obrazovanje. Ulazi u drugi razred, predstavlja pravo na obrazovanje, tu joj se priključuje učenik/učenici sa jednim pravom, ulaze u sljedeći razred, razgovaraju o pravima, gdje im se priključuje još učenika, koji formiraju Voz budućnosti. Cilj je da učenici na svoj način predstave osnovna ljudska prava drugim učenicima, da ukažu na važnost jednakih mogućnosti i prava za svako dijete, te da su obrazovanje i djeca pokretač i snaga-Voz budućnosti.
Realizatori: Ferizata Hadžović, Idmira Duran, Arijana Alispahić i Ajsela Bibuljica

JU OŠ „SOKOLJE“

Radionica : PREDSTAVI PRAVO
Tema: Univerzalna deklaracija o pravima čovjeka

Grupa I : 18 učenika – razred IX

Grupa II: 20 učenika- razred IX

Vrijeme realizacije: 10. 12. 2015. ( dvije radionice u trajanju od 45 minuta)

Ralizatori: Arijana Alispahić i Idmira Duran 

Ciljevi:

· Predstaviti Univerzalnu deklaraciju o pravima čovjeka

· Promovisati solidarnost i poštovanje

· Usvajanje pojmova stereotip, predrasuda i diskriminacija

· Razvijanje timskog rada i kreativnog mišljenja

Tok realizacije:

Uvodni dio (5min.)

Formiranje grupa – Četiri učenika ( dobrovoljca)-pjevač, slikar, književnik i plesač biraju sebi tim s kojim će raditi. Peti učenik ( istražvač) iz svake već formirane grupe bira sebi po jednog učenika i oformljava petu grupu.

 Realizacija (15min)

Pozovu se po jedan član tima iz svake grupe i daje im se jedno pravo. Grupa pjevača predstavljau pravo pjesmom, slikara crtežem, književnika motom, pjesmom.., plesača plesom i mimikom, a grupa istraživača kombinacijom pjesme, crteža i slično. Dok jedna grupa prezentuje pravo, ostale grupe pogađaju o kom se pravu radi. ( Zadata pravu su: Pravo na državljanstvo, Pravo na obrazovanje, Pravo na brak i porodicu, Sloboda vjeroispovijesti i religije, Pravo na odmor i razonodu)

Kada učenici pogode o kojem se pravu radi, vodi se razgovor

Analiza ( 15 minuta) 

Razgovor: 

Na osnovu čega su pogodili ili pretpostavljaju da se radi o baš tom pravu?

Koliko je različitih načina bilo da se predstavi neko pravo?...

Šta su učenici otkrili? Koliko mnogo ili koliko malo znaju o ljudskim pravima?

Kakvu i koliku važnost ova prava imaju u njihovim životima?

Zaključno(5min)

Svaki učesnik da izvede svoj zaključak, ideju, prijedlog, moto i sl. 

JU OŠ “SOKOLJE”

Radionica : JA IMAM PRAVO
Tema: Nenasilno rješavanje sukoba

Grupa I : 20 učenika – razred VIII

Grupa II: 20 učenika- razred VIII

Vrijeme realizacije: 11. 12.2015. ( dvije radionice u trajanju od 45 minuta)

Ralizatori: Arijana Alispahić i Idmira Duran 

Ciljevi:

· Promovisati  solidarnost i poštovanje i odgovornost

· Vježbanje vještina za rješavanje sukoba bez pobjeđenih i pobjednika

· Razvijanje empatije, te sticanje znanja i razvijanje nivoa svijesti o mirnom rješavanju konflikta
Tok realizacije:

Uvodni dio (10min.)

VJEŽBA: TI IMAŠ ONO ŠTO JA TREBAM

Učenici se podijele u „trojke“. Osoba A, osoba B i osoba C. Učenik C je posmatrač(opserver) koji vodi brigu da se vježba radi po pravilima. Osoba B treba, koristeći se svim svojim umijećima dobiti od osobe A nešto što ona ima. Nakon jednog kruga uloge se mijenjaju, tako da se i osoba A i C zalaže za ono što želi.

Slijedi razgovor o tome kada i koliko je teško nekome reći NE, te šta je sukob i kako misle da se rješava sukob.

 Rješavanje sukoba  (15min)

Metoda bez poraženih i pobjednika

Upoznati učenike sa šest koraka rješavanja problema:

1. Definisanje problema

2. Traženje mogućih rješenja

3. Vrednovanje tih rješenja

4. Odluka o najboljem rješenju

5. Odluka o načinu provedbe

6. Provjera uspješnosti rješenja

Šest koraka su istaknuti na tabli. Ponavlja se vježba sa osobom A, B i C, gdje sad osoba C pomaže u rješavanju sukoba upozoravajući na korake rješavanja problema.
VJEŽBA ( 15 minuta) 

Nekoliko puta ponoviti vježbu sa osobom A, B i C

Razgovor: da li je sukob uspješno riješen na ovaj način? Koliko je saradnja bitna? Koliko je važno da slušamo sagovornika?....

Zaključno(10 min)

Svaki učesnik daje prijedlog za nenasilno rješavanje sukoba

